
Go ne go na le tau ya
mosadi e nna le bana ba

yone ba bane, ka fa tlase

ga dithaba kwa nageng.




Tau e, e ne e rata
bana ba
yone thata e bile e ba
tlhokomela thata.




Mme moso mongwe
ditawana tsa tsoga di
tshwerwe ke tlala.
Mmaatsona a di raya a re:
" Se tshwenyegeng banake

ke tla ya go le tsomela

nama"




Mmaatsona o ne a tsena
ka sekgwa a ya go tsomela
ditawana nama.




E rile fa a re thaa, a bona
kgomo ya naga e e
bidiwang Nare. O ne a e
tlolela a e tshwara, A
tsamaya, mme fa ale mo
tseleng a bona fa nama e le
nnye e sa ye go lekana
bana.

A tsamaya a ntse
a batlana le phologolo e
nngwe. Mme mo a

reng o a ikhutsa teng
ke fa a bona
tshepe e tla e tlolatlola e

le kgakalanyana.

Ke fa Tau e kukuna, e be e
tsamaya e ntse e iphitlha,
fa e le gaufi,

e be e tlotlela,

e e tshwara. Ya boela kwa

gae e tshwere Nare le

Tshepe.



Ya fitlhela bana ba yone ba
e emetse fa ntle ba
itumetse thata. Ba fitlha

=N ba_ja ba be ba ya go

tshameka ba kgotse.

